REPUBLIKA E KOSOVES - PEIYB/IMKA KOCOBO - REPUBLIC OF KOSOVO
GJYKATA KUSHTETUESE
YCTABHU CY]
CONSTITUTIONAL COURT

Prishtiné, mé 15 korrik 2019
Nr. ref.: RK 1394/19

AKTVENDIM PER PAPRANUESHMERI

né
rastin nr. KIo2/18
Parashtrues

Qeveria e Republikés sé Kosovés
[Ministria e Mjedisit dhe Planifikimit Hapésinor]
p

Vlerésim i kushtetutshmeérisé sé Aktvendimit té Gjykatés Supreme té
Kosovés, Rev. nr. 232/2017, té 15 néntorit 2017

GJYKATA KUSHTETUESE E REPUBLIKES SE KOSOVES

e pérbéré nga:

Arta Rama-Hajrizi, kryetare

Bajram Ljatifi, zévendéskryetar
Bekim Sejdiu, gjyqtar

Selvete Gérxhaliu-Krasniqi, gjyqtare
Gresa Caka-Nimani, gjyqtare

Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare dhe
Nexhmi Rexhepi, gjyqtar

Parashtruesi i kérkesés

1. Kérkesa éshté parashtruar nga Qeveria e Republikés sé Kosovés, pérkatésisht
Ministria e Mjedisit dhe Planifikimit Hapésinor, né cilésiné e Organit
Shpronésues, e cila pérfagésohet nga Avokatura Shtetérore e Republikés sé
Kosovés, népérmjet Avokatit Shtetéror, z. Shefqet Hasimi (né tekstin e métejmeé:
parashtruesja e kérkesés).



Vendimi i kontestuai-

Parashtruesja e kérkesés konteston Aktgjykimin [Rev. nr. 232/2017] e 15
néntorit 2017 té Gjykatés Supreme té Republikés sé Kosovés (né tekstin e
métejmeé: Gjykata Supreme), népérmjet té cilit iu ishte refuzuar si e pabazuar
kérkesa pér revizion.

Objekti i ¢céshtjes

3.

4.

Objekt i c¢éshtjes éshté vlerésimi i kushtetutshmeérisé sé Aktgjykimit té
kontestuar, pérmes té cilit, sipas pretendimeve té parashtrueses sé kérkesés,
éshté shkelur Kushtetuta e Republikés sé Kosovés (né tekstin e métejme:

Kushtetuta), pa specifikuar saktésisht ndonjé té drejté apo liri qé¢ mund t€ jeté
shkelur.

Parashtruesja e kérkesés po ashtu ka kérkuar gé identiteti i saj t€ mos zbulohet.

Baza juridike

5«

Kérkesa bazohet né paragrafét 1 dhe 7, té nenit 113 [Juridiksioni dhe Palét e
Autorizuara] dhe né paragrafin 4, té nenit 21 [Parimet e Pérgjithshme] té
Kushtetutés, né nenet 22 [Procedimi i kérkesés], 47 [Kérkesa individuale] té
Ligjit pér Gjykatén Kushtetuese té Republikés sé Kosovés, nr. 03/L-121 (né
tekstin e métejmeé: Ligji) si dhe né rregullin 32 [Parashtrimi i kérkesave dhe
pérgjigjeve] té Rregullores sé punés sé Gjykatés Kushtetuese té Republikés sé
Kosovés (né tekstin e métejmé: Rregullorja e punés).

Mé 31 maj 2018, Gjykata Kushtetuese e Republikés sé Kosovés (né tekstin e
meétejmé: Gjykata), miratoi né seancén administrative plotésim-ndryshimin e
Rregullores sé punés, e cila u publikua né Gazetén Zyrtare t€ Republikés sé
Kosovés, mé 21 qgershor 2018 dhe hyri né fuqi 15 (pesémbédhjeté) dité pas
publikimit té saj. Rrjedhimisht, gjaté shqyrtimit té kérkesés, Gjykata i referohet
dispozitave juridike té rregullores sé re né fuqi.

Procedura né Gjykaté

ME 5 janar 2018, parashtruesja e kérkesés e dorézoi kérkesén né Gjykaté.

ME g janar 2018, Kryetarja e Gjykatés caktoi gjyqtarin Almiro Rodrigues gjyqtar
raportues dhe Kolegjin shqyrtues, t€ pérbéré nga gjyqtarét: Altay Suroy
(kryesues), Snezhana Botusharova dhe Bekim Sejdiu.

ME 24 janar 2018, Gjykata njoftoi parashtruesen pér regjistrimin e kérkesés dhe
i dérgoi njé kopje té kérkesés Gjykatés Supreme. Né po t€ njéjtén dité, Gjykata i
dérgoi njé kopje t€ kérkeses edhe palés sé interesuar F.I.TH., duke e ftuar kété
té fundit gé té paragesé komentet e tij né Gjykaté né afat prej 7 (shtaté) ditésh
nga dita e pranimit té shkresés sé Gjykatés. Brenda afatit té pércaktuar, Gjykata
nuk pranoi ndonjé koment nga F.1.TH.



10.

11.

12.

153

14.

Mé 16 gershor 2018, u pérfundoi mandati gjyqtaréve: Snezhana Botusharova
dhe Almiro Rodrigues. Mé 26 gershor 2018, u pérfundoi mandati gjyqtaréve:
Altay Suroy dhe Ivan Cukalovié.

MEé g gusht 2018, Presidenti i Republikés sé Kosovés eméroi gjyqtarét e rinj:
Bajram Ljatifi, Safet Hoxha, Radomir Laban, Remzije Istrefi-Peci dhe Nexhmi
Rexhepi.

Mé 22 gusht 2018, Kryetarja e Gjykatés nxori Vendimin nr. GJR. KIo2/18 pér
zévendésimin e gjyqtarit raportues Almiro Rodrigues, dhe né vend té tij gjyqtar
raportues u caktua gjyqtari Bajram Ljatifi.

MEé 2 tetor 2018, Kryetarja e Gjykatés nxori Vendimin nr. KSH. Klo2/18 pér
zévendésimin e gjyqtaréve Altay Suroy dhe Snezhana Botusharova, ku né vend
té tyre u caktuan gjyqtaret: Arta Rama-Hajrizi (kryesuese) dhe Gresa Caka-
Nimani.

MEé 20 gershor 2019, Kolegji shqyrtues shqyrtoi raportin e gjyqtarit raportues
dhe njézéri i rekomandoi Gjykatés papranueshmériné e kérkeseés.

Pérmbledhja e fakteve

15.

16.

17.

ME 3 gusht 2011, parashtruesja e kérkesés, né cilésiné e Organit Shpronésues,
me qéllim té zgjerimit t€ njé rruge magjistrale, nxori Vendimin pérfundimtar
[nr. 09/29], népérmjet té cilit miratoi shpronésimin e pjesérishém t€ dy
ngastrave kadastrale t€ F.I.TH. Si kompensim pér shpronésim, parashtruesja e
kérkesés vendosi gé né total, palés sé interesuar F.I.TH, do t'i paguheshin
1,619.00 euro pér t€ dyja ngastrat e tij kadastrale.

Pala e interesuar F.I.TH. kishte pranuar kompensimin real prej 1,619.00 eurosh
nga parashtruesja e kérkesés. Megjithaté, duke gené se ajo ishte e pakénaqur me
shumén e kompensimit té akorduar nga parashtruesja e kérkesés dhe pér faktin
se nuk ishte kompensuar pér rrénimin e objektit banimor-afarist qé vecse e
kishte né ngastrat e shpronésuara, F.I.TH. paraqiti propozim né Gjykatén
Themelore né Prishtiné - dega né Gllogoc (né tekstin e métejmé: Gjykata
Themelore), duke kérkuar kompensim real mé té larté pér ngastrat e tjj
kadastrale si dhe kompensim pér rrénimin e objektit banimor-afarist qé e kishte
né pronat e tij té€ paluajtshme.

MEe 1 shtator 2014, Gjykata Themelore, peérmes Aktvendimit [CN. nr. 36/13],
miratoi né térési propozimin e palés sé interesuar, F.I.TH. Me até rast, Gjykata
Themelore ndryshoi Vendimin Pérfundimtar [nr. 09/29] té 3 gushtit 2011 t&
parashtrueses sé kérkesés duke: (i) caktuar shumén prej 2,944.00 euro si
kompensim real né vend té shumés prej 1,619.00 euro gé ishte akorduar
fillimisht nga parashtruesja e kérkesés; dhe duke (ii) caktuar kompensim real
prej 17,690.00 euro pér objektin banimor-afarist, gjegjésisht, shumén totale prej
20.634.00 euro sé bashku me kamatén pérkatése prej 7% pér objektin banimor-
afarist t€ palés sé interesuar, F.I.TH., i cili ndodhej né té nj€jtat ngastra
kadastrale g€ ishin shpronésuar e mé pas rrénuar nga parashtruesja e kérkesés
pér géllim té ndértimit t€ rrugés magjistrale. Nga shuma e térésishme e gjykuara,
Gjykata Themelore, theksoi se do té zbritet vetém shuma tashmé e paguar tek

18.

19.

20.

21.

22.

23."

24.

pala e interesuar, F.I.TH., né vleré prej 1,619.00 euro ashtu qé, né total,
kompensimi i akorduar nga Gjykata Themelore e qé do té pranohej nga pala e
interesuar F.I.TH. ishte 19,015.00 euro.

Kundér Aktvendimit té Gjykatés Themelore, parashtruesja e kérkesés paraqiti
ankesé né Gjykatén e Apelit pér shkaqe té shkeljes thelbésore té dispozitave té
Ligjit mbi Shpronésimin e Paluajtshmérisé, vértetimi i gabuar dhe jo i ploté i
gjendjes faktike dhe zbatim t€ gabuar té sé drejtés materiale, duke kérkuar qé
Aktvendimi i gjykatés sé shkallés sé paré t€ ndryshohet né meényré qé té
refuzohet kérkesa e palés s€ interesuar, F.I.TH., ose t'i kthehet ¢éshtja Gjykatés
Themelore pér rishgyrtim dhe rivendosje.

MEe 3 shtator 2015, Gjykata e Apelit, pérmes Aktvendimit [CA. nr. 3642/14], e
miratoi ankesén e parashtrueses s€ kérkeseés si té “themelté” dhe e ktheu ¢éshtjen
né Gjykatén Themelore pér procedim té sérishém.

ME 10 mars 2017, Gjykata Themelore, duke shqyrtuar té€ njéjtin rast por tashmeé
né rivendosje, pérmes Aktvendimit [C. nr. 38/15] e miratoi sérish propozimin e
palés sé interesuar, F.I.TH., ashtu qé urdhéroi gé ky i fundit té€ kompensohet nga
parashtruesja e kérkesés né vleré prej 2,944.00 euro pér shpronésimin e dy
ngastrave kadastrale dhe 17,690.00 euro pér objektin banimor-afarist,
gjegjésisht shumé totale prej 20,634.00 euro. Sikurse herén e paré, edhe tani
Gjykata Themelore vendosi qé shuma prej 1,619.00 euro qé tashmé iu ishte
paguar palés sé interesuar, F.I.TH., do t€ zbritej nga shuma totale e kompensimit
qé ai duhej té pranonte nga parashtruesja e kérkesés.

Kundér aktvendimit té lartcekur, parashtruesja e kérkesés paraqiti ankesé né
Gjykatén e Apelit pér shkak té shkeljes esenciale t€ dispozitave té€ procedurés
jokontestimore dhe pér shkak té aplikimit té gabuar té sé€ drejtés materiale.

ME 24 korrik 2017, Gjykata e Apelit, pérmes Aktvendimit [Ac. nr. 2001/2017], e
refuzoi si té pabazuar ankesén e parashtruesit té kérkesés dhe e vértetoi
Aktvendimin [C. nr. 38/15] e 10 marsit 2017 té Gjykatés Themelore. Gjykata e
Apelit konsideroi se pretendimet ankimore té parashtrueses sé kérkesés lidhur
me lartésiné e caktimit t€ kompensimit pér pronat e paluajtshme t€ palés sé
interesuar, F.I.TH., ishin té pabazuara. Sipas Gjykatés sé Apelit, mendimet e
ekspertéve té€ pavarur dhe profesional kishin arsyetuar né meényré té
gjithanshme dhe kishin sqaruar sakté se né ¢faré parametra dhe kushte e kishin
bazuar vlerésimin e tyre lidhur me shumat e propozuara té kompensimit.

Kundér aktvendimit t€ lartcekur té Gjykatés sé Apelit, parashtruesja e kérkesés
paraqiti kérkesé pér revizion né Gjykatén Supreme. Para késaj té fundit,
parashtruesja e kérkesés pretendoi shkelje genésore t€ dispozitave t€ procedurés
jokontestimore dhe aplikim té gabuar té sé drejtés materiale, duke propozuar qé
dy aktvendimet e instancave meé té uléta gjyqésore ndryshohen dhe propozimi
pér rivlerésim i palés sé interesuar, F.I.TH., té refuzohet apo té njéjtat
aktvendime té€ prishen dhe t'i kthehen Gjykatés Themelore né rivendosje.

ME 15 néntor 2017, Gjykata Supreme, pérmes Aktvendimit [Rev. nr. 232/2017},
e refuzoi si té pabazuar revizionin e paraqgitur nga parashtruesja e kérkesés dhe

25,

konfirmoi ligjshmériné e vendimeve t€ marra nga Gjykata Themelore dhe ajo e
Apelit.

Gjykata Supreme e arsyetoi Aktgjykimin e saj me sa vijon:

“Gjykata Supreme e Kosovés [...] ka gjetur se gjykata e shkallés sé pare dhe
gjykata e shkallés sé dyté duke vértetuar drejt dhe né ményré té ploté
gjendjen faktike kané zbatuar dispozitat e procedurés kontestimore dhe té
drejtén materiale kur kané gjetur se éshté i bazuar propozimi i propozuesit
[palés sé interesuar F.I.TH.] pér kompensim real pér patundshmériné e
eksproprijuar, sipas vlerésimit té ekspertéve. Ekspertét né fjalé mendimet e
veta 1 kané dhéné né ményré profesionale duke vlerésuar né ményreé té
gjithanshme dhe duke sqaruar se né ¢faré parametra dhe kushte janeé
bazuar kur i kané dhéné vlerésimet e veta profesionale, duke caktuar
¢mimin e tregut té paluajtshmerisé sé eksproprijuar né bazé té dhénave mbi
vlerén garkulluese té késaj zone, duke pasur parasysh kriteret mé relevante
te cilat kané ndikuar né gmimin kushtetues té késaj sipérfage né momentin
e vlerésimit.

Pér mendimin e vet ekspertét kané dhéné arsye té mjaftuara pér té gjitha
faktet relevante té cilat né térési i aprovon edhe kjo gjykaté. Prandaj jané té
pabazuara pretendimet e revizionit lidhur me aplikimin e gabuar té sé
drejtés materiale.

Nga sa u tha mé lart e né bazé té dispozités sé nenit 222 e lidhur me nenin
230 té LPK-sé [Ligji pér Procedurén Kontestimore], u vendos st né dispozitiv
té ketij aktvendimi”.

Pretendimet e parashtruesit té kérkesés

26.

27.

28.

29.

Parashtruesja e kérkesés pretendon se Gjykata Supreme pérmes vendimit té
kontestuar i ka shkelur asaj t€ drejtat dhe lirité e garantuara me Kushtetuté, pa
specifikuar ndonjé dispozité té sakté t€ Kushtetutés e cila do té€ mund té ishte
shkelur.

Parashtruesja e kérkesés theksoi se pérkundér faktit qé ajo ka shfrytézuar té
gjitha procedurat ligjore - gjykatat e rregullta i kané marré vendimet e tyre me
shkelje té sé drejtés materiale ku, sipas saj, “éshté démtuar shteti i Kosovés”
pérmes vendimeve “té njéanshme” e qé kané rezultuar né pasurim té pabazé té
palés sé interesuar F.I.TH.

Neé kété aspekt, parashtruesja e kérkesés pretendon se gjykatat e rregullta nuk
kané marré pér bazeé ligjet e ndértimit dhe se €shté démtuar shteti i Kosovés
pérmes vendimeve t€ marra me shkelje kushtetuese.

Parashtruesja e kérkesés pérmes arsyetimit té€ kérkesés sé saj i propozon
Gjykatés Kushtetuese me sa vijon: “bazuar né provat, skicat nga tereni, fotot ku
shihen se objekti ka gené jashté perdorimit, nuk éshté largu nga vija e
shpronésimit por pronarét kané penguar vazhdimésiné e punimeve deri sa
éshté detyruar gé Ministria e Infrastruktureés ta ndérton njé mur té gjaté 105m
dhe té gjeré 1.5, andaj ka lejuar vazhdimin e punimeve”. Sipas parashtrueses sé
kérkesés, kéto jané prova bindése se objektin nuk e ka rrénuar Ministria e



Infrastrukturés por me déshiré paditési [pala e interesuar, F.I.TH.] dhe
punékryesi.

30. Né fund, parashtruesja e kérkesés i drejtohet Gjykatés me kérkesén si né vijim:

“Gjykatés Kushtetuese 1 propozojmé qé té aprovohet kérkesa e

* kundérpropozuesit [parashtrueses sé kérkesés] g€ ka té béjé me vlerén e
objektit né vleré prej 17,690 euro qé konsiderohet pasurim pa bazé. Uné i
prezantova provat e pakontestueshme. Kerkoj drejtesi”.

Pranueshmeéria e kérkesés

31.  Gjykata s€ pari shqyrton nése parashtruesja e kérkesés i ka pérmbushur kriteret
e pranueshmérisé, té pércaktuara me Kushtetuté dhe té specifikuara mé tej me
Ligj dhe me Rregullore t€ punés.

32. Né kété drejtim, Gjykata i referohet nenit 21 [Parimet e Pérgjithshme] dhe
paragraféve 1 dhe 7, t€ nenit 113 [Juridiksioni dhe Palét e Autorizuara] té
Kushtetutés, té cilét pércaktojné:

Neni 21 i Kushtetutés
[Parimet e Pérgjithshme]

“4. Té drejtat dhe lirité themelore té parashikuara me Kushtetuté vlejné
edhe pér personat juridike, pér aq sa jané té zbatueshme”.

Neni 113 i Kushtetutés
[Juridiksioni dhe Palét e Autorizuara]

“1. Gjykata Kushtetuese vendos vetém pér rastet e ngritura para gjykatés
né ményreé ligjore nga pala e autorizuar”.

[...]

“7. Individét jané té autorizuar té ngrené shkeljet nga autoritetet publike te
té drejtave dhe lirive té tyre individuale, té garantuara me Kushtetuté,
mirépo vetém pasi té kené shteruar té gjitha mjetet juridike té pércaktuara
me ligj”.

33. Gjykata, po ashtu, i referohet nenit 47 [Kérkesat individuale] té Ligjit, i cili
parasheh:
Neni 47 i Ligjit
[Kérkesa individuale]
“1. Cdo individ ka té drejté té kerkojé nga Gjykata Kushtetuese mbrojtje

Juridike né rast se pretendon se té drejtat dhe lirité e tij individuale té
garantuara me Kushtetuté jané shkelur nga ndonjé autoritet publik”.

“o. Individi mund té ngre kérkesén né fjalé vetém pasi gé té keté shteruar té
gjitha mjetet juridike té pércaktuara me ligj”.

34.

35-

36.

37

38.

Fillimisht, pér sa i pérket pérmbushjes sé kétyre kritereve, Gjykata vleréson se
parashtruesja e kérkesés éshté palé e autorizuar e cila né cilésiné e personit
juridik si palé€ e njé kontesti civil né nivel horizontal konteston njé akt té njé
autoriteti publik, pérkatésisht Aktvendimin [Rev. nr. 232/2017] t€ 15 néntorit
2017 té Gjykatés Supreme, pasi i ka shteruar té gjitha mjetet juridike té
pércaktuara me ligj. Si rrjedhojé, Gjykata konstaton se parashtruesja e kérkesés
i ka pérmbushur kriteret e parapara me nenet 21.4, 113.1, 113.7 té Kushtetutés
dhe nenin 47 té Ligjit.

Megjithaté, Gjykata duhet gjithashtu t'i referohet edhe kritereve tjera relevante
té pranueshmérisé té pércaktuara né Ligj dhe né Rregullore té punés,
respektivisht, nenit 48 [Saktésimi i kérkeseés] té€ Ligjit dhe rregullit 39 (1) (d) té
Rregullores s€ punés, té cilét pércaktojné:

Neni 48 1 Ligjit
[Saktésimi i kérkesés]

“Parashtruesi i kérkesés ka pér detyré gé né kérkesén e tij té qartésoj
saktésisht se cilat té drejta dhe liri pretendon se i jané cenuar dhe cili éshté
akti konkret i autoritetit publik té cilin parashtruesi déshiron ta kontestoj”.

Rregulli 39
[Kriteret e pranueshmeérisé]

“(1) Gjykata mund ta konsiderojé njé kérkesé té pranueshme nése:

[..]

(d) kérkesa gartéson saktésisht dhe né ményré adekuate paraqet faktet dhe
pretendimet pér shkelje té té drejtave apo dispozitave kushtetuese”.

Pér sa i pérket pérmbushjes sé kétyre kritereve, Gjykata fillimisht thekson se
neni 48 i Ligjit pasqyrohet dhe konkretizohet mé tutje nga rregulli 39 (1) (d) i
Rregullores s€ punés dhe si té tilla — kété dy rregullime — duhet té€ lexohen
bashkérisht. -

Né kété drejtim, Gjykata véren se neni 48 i Ligjit pérmban gjithsej dy kérkesa. E
para konsiston né (i) obligimin e parashtruesve té kérkesés dhe detyrimin e tyre
qé té qartésojné saktésisht se cilat t€ drejta dhe liri pretendojné se iu jané cenuar
nga autoriteti publik — vendimin e t€ cilit e kontestojné; dhe, e dyta konsiston né
(ii) obligimin e parashtruesve té kérkesés dhe detyrimin e tyre qé té specifikojné
aktin konkret t€ autoritetit publik qé déshirojné ta kontestojné para Gjykatés
Kushtetuese. Q€ té dy kéto kritere té nenit 48 t€ Ligjit e vecanérisht kriteri i paré
i atij neni reflektohet edhe né rregullin 39 (1) (d) té Rregullores sé punés ku
kérkohet g€ njé kérkesé e parashtruar né Gjykaté duhet té qartésojé saktésisht
dhe né ményré adekuate té paraqet faktet dhe pretendimet pér shkelje té té
drejtave apo dispozitave kushtetuese.

Sa 1 pérket kétyre kritereve t€ pranueshmeérisé té pércaktuara me Ligj dhe mé tej
té specifikuara né Rregullore té€ punés, Gjykata thekson se pérkundér faktit gé

39.

40.

41.

42.

parashtruesja e kérkesés ka specifikuar qarté se e konteston Aktvendimin [Rev.
nr. 232/2017] té 15 néntorit 2017 t€ Gjykatés Supreme, ajo nuk e ka pérmbushur
detyrimin e saj ligjor qé té “gartésojé saktésisht se cilat té drejta dhe liri
pretendon se 1 jané cenuar” nga autoriteti publik, pérkatésisht Gjykata Supreme
né rastin konkret. Parashtruesja e kérkesés nuk ka arritur qé né ményré té sakté
dhe adekuate té€ paraqesé pretendimet pér shkelje té té drejtave dhe lirive té saj
té garantuara me Kushtetuté.

Né kété aspekt, Gjykata rikujton se parashtruesja e kérkesés nuk ka theksuar
asnjé nen té€ Kushtetutés e as nuk iu éshté referuar asnjé té drejte apo lirie té
garantuar me Kushtetuté qé potencialisht do té mund t’iu ishte shkelur. As vet
kérkesa e parashtruesit nuk e ka béré t€ mundur qé nga substanca e saj té
kuptohet saktésisht se ¢faré ankese té nivelit kushtetues ka dashur té ngre
parashtruesja e kérkesés.

Né pretendimet e dorézuara né Gjykaté, parashtruesja e kérkesés thekson se
shteti i Kosovés ka pésuar déme dhe se kjo Gjykaté duhet té€ shikojé provat
materiale si¢ jané: fotot, skicat e terenit, ¢éshtjet e ndértimit etj. dhe té vértetojé
se pala e interesuar F.I.TH. ka pérfituar nga njé pasurim i pabazé. Megjithaté,
parashtruesja e kérkesés nuk saktéson apo shpjegon né asnjé ményré se si
veprimet e tilla kané rezultuar né shkelje té té drejtave té€ saj té garantuara me
Kushtetuté apo se ¢faré né fakt éshté lidhshmeéria faktike e kétyre fakteve me
pretendimet e paspecifikuara dhe konfuze g€ ajo bén né kérkesén e saj.

Prandaj, né drité té rrethanave té lartcekura, Gjykata konstaton se kérkesa e
parashtruesit nuk saktéson garté dhe né ményré adekuate se cilat té drejta dhe
liri té garantuara me Kushtetuté pretendohet se jané shkelur dhe si e tillé kérkesa
duhet té refuzohet pér mosplotésim té kritereve té€ pranueshmeérisé té parapara
me nenin 48 té Ligjit né lidhje me rregullin 39 (1) (d) té Rregullores sé punés.

Si rrjedhojé, Gjykata pérfundon se kérkesa e parashtrueses duhet té deklarohet
e papranueshme.

Kérkesa pér moszbulim té identitetit

43.

44.

45.

Népérmjet formularit t€ dorézuar né Gjykaté, parashtruesja e kérkesés kérkoi
nga Gjykata qé t€ mos zbulohet identiteti i saj. Kérkesén e till€ e béri vetém duke
shénjuar pjesén e formularit kur kérkohet té€ vendoset shénuesi (X) se a déshiron
parashtruesi g€ identiteti t'i zbulohet apo jo. Né até pjes€, Gjykata véren se
parashtruesja e kérkesés e kishte shénjuar me X pjesén e formularit ku thuhet
gé “té mos zbulohet” identiteti.

Megjithaté, Gjykata véren se né pjesén ku kérkohej qé té sqarohen arsyet pér
moszbulim té identitetit, parashtruesja e kérkesés nuk paragqiti asnjé arsye.

Lidhur me kété, Gjykata i referohet rregullit 32 (6) té Rregullores s€ punés, i cili
parasheh:

“(6) Palet né kérkesé qé nuk déshirojné gé identiteti i tyre té zbulohet né
publik, duhet té tregojné arsyet qé justifikojné njé largim té tillé nga rregulli
i qasjes publike né informata né procedurén né Gjykaté. Gjykata me

46.

47.

shumicé votash autorizon moszbulimin e identitetit ose e jep até pa njé
kérkesé nga njé pale. Kur lejohet moszbulimi i identitetit nga Gjykata, pala
duhet té identifikohet vetém me iniciale ose me shkurtesa apo me njé
shkronjé té vetme”.

Duke u bazuar né mungesé té ploté té arsyetimit nga parashtruesja e kérkesés
lidhur me até se pérse duhet té mos zbulohet identiteti i saj, Gjykata konstaton
se kérkesa e tillé duhet té refuzohet si e pabazuar. (Shih rastin tjetér té Gjykatés
Kushtetuese ku éshté béré kérkesé pér moszbulim té identitetit, Kl74/17,
parashtrues Lorenc Kolgjeraj, Aktvendim pér papranueshmeéri, i 5 dhjetorit
2017).

Pér mé tepér, né rastin konkret parashtruese e kérkesés éshté Qeveria e
Republikés sé Kosovés, pérkatésisht Ministria e Mjedisit dhe Planifikimit
Hapésinor, e cila pérfagésohet nga njé avokat i Avokaturés Shtetérore té
Republikés sé Kosovés dhe Gjykata nuk sheh asnjé arsye legjitime se pérse duhet
té mbahet i fshehté identiteti i parashtrueses sé kérkesés, e cila pér mé tepér
éshté njé autoritetet publik né Republikén e Kosovés.



PER KETO ARSYE
Gjykata Kushtetuese e Republikés sé€ Kosovés, né pajtim me nenin 113, paragrafét 1
dhe 7 té Kushtetutés, nenin 48 té Ligjit dhe rregullin 39 (1) (d) t€ Rregullores s€ punés,
mé 20 gershor 2019, njézéri
VENDOS

I.  TE DEKLAROJE kérkesén té papranueshme;

II. TE REFUZOJE kérkesén pér moszbulim té identitetit;

III. T'UAKUMTOJE kété vendim paléve;

IV. TE PUBLIKOJE kété vendim né Gazetén Zyrtare, né pajtim me nenin
20.4 té Ligjit;

V. Ky vendim hyn né fugi menjéheré.

etarja e Gjykatés Kushtetuese

Arta Rama-Hajrizi

